
KİTABXANAŞÜNASLIQ VƏ İNFORMASİYA
№ 2(8) 2012

97

AZƏRBAYCANDA KİTABXANA İŞİNƏ DAİR
QƏBUL EDİLMİŞ RƏSMİ SƏNƏDLƏR VƏ

ONLARIN ELMİ METODOLOJİ ƏHƏMİYYƏTİ

G.B.BAXŞİYEVA
Bakı Dölət Universiteti

Kitabxanaşılıq-informasiya fakültəsinin magistrantı
BDU_OXFORD@mail.ru

Məqalədə müstəqillik illərində Azərbaycanda kitabxana işinin inkişa-
fında mühüm rol oynayan Mədəniyyət və Turizm Nazirliyinin və Nazirlər
Kabinetinin qəbul etdiyi hüquqi sənədlər, onların geniş şərhi verilmişdir.
Burada həmin rəsmi sənədlərin əhəmiyyəti və rolu da göstərilmişdir.

Açar sözlər: qanun, əsasnamə, kitabxana işi.

Azərbaycan Respublikasında kitabxana işinin dövlət siyasəti prioritet
xarakter daşıyaraq dövlətin strateji maraqlarına xidmət edir. Ölkəmizdə
dövlətin kitabxana siyasəti bilavasitə Azərbacan Respublikasının Nazirlər
Kabineti, Mədəniyyət Nazirliyi və digər icra hakimiyyəti orqanları tərəfindən
həyata keçirilir. 1991-ci ildən bəri, yəni Respublikamız müstəqilliyə qədəm
qoyduğu gündən etibarən Kitabxana işinin inkişafına dair Prezidentin
imzaladığı qərar və sərəncamlarından başqa Mədəniyyət və Turizm Nazirliyi
və Nazirlər Kabineti də qərar və sərəncamlar qəbul etmişdir. Yəni
Azərbaycanda kitabxana işi bütövlükdə dövlət qayğısı ilə əhatə olunmuşdur.

Respublikamızda bütün sahələrdə olduğu kimi kitabxana işi sahəsində
də böyük nailiyyətlər qazanılmışdır. Kitabxana işinin inkişafı sahəsindəki
nailiyyətlər özünü, hər şeydən əvvəl, respublika kitabxana şəbəkəsinin
artımında özünü göstərmişdir. Əgər 90-cı illərin əvvəllərində respublikamızda
120 milyon kitab fonduna malik 10 min kitabxana var idisə, indi onların sayı
12 mindir. Bu sistemə yalnız kütləvi kitabxanalar deyil, həmçinin ayrı-ayrı
nazirliklərin, idarə və müəssisələrin, ictimai təşkilatların kitabxana şəbəkələri
daxildir. Təkcə Mədəniyyət və Turizm Nazirliyinin 4500-dən artıq
kitabxanasında 40 milyondan artıq kitab və digər sənədlər oxucuların
istifadəsinə verilmişdir. Mədəniyyət və Turizm Nazirliyi müasir informasiya
cəmiyyətinin qarşıda qoyduğu vəzifələrə müvafiq çox ciddi layihələr həyata
keçirməyə müvəffəq olmuşdur (7, 5).

1998-ci ildə Azərbaycan Respublikası Przidentinin imzaladığı
"Kitabxana işi haqqında" Azərbaycan Respublikasının Qanununda kitabxana
işinə dövlət rəhbərliyi Azərbaycan Respublikası Mədəniyyət və Turizm
Nazirliyinə tapşırılmışdır.

Mədəniyyət və Turizm Nazirliyinə "Azərbaycan Respublikasında
kitabxana-informasiya sahəsinin 2008-2013-cü illər üzrə dövlət inkişafı
proqramı"nın hazırlanması işinin tapşırılması təqdirəlayiq bir hal kimi
dəyərləndirilməlidir.

Bütün sadalanan məsələlərdən başqa, Azərbaycan Respublikasının
Mədəniyyət və Turizm Nazirliyi sistemindəki şəhər (rayon) Mərkəzləşdirilmiş
Kitabxana Sistemi haqqında da Əsasnamə qəbul edilmişdir.

Kitabxana işinin mərkəzləşdirilməsi tədbirinin həyata keçirilməsinə ilk
dəfə 1974-cü ildə başlanılmışdır. Bu ideyanın başlıca məqsədi ölkə
miqyasında yerinə yetirilən, böyük elmi və mədəni əhəmiyyətə malik olan
ölkənin kitabxana sistemlərini tamamlamaq, onu daha işlək, daha dinamik
etmək, daha da demokratikləşdirmək üçün həyata keçirilən ümumdövlət
tədbiri idi (9, 35).

Ölkəmizdə qəbul edilmiş bu əsasnaməyə əsasən, MKS-lər Azərbaycan
Respublikası Mədəniyyət və Turizm Nazirliyinin tabeliyindədir, dövlət
mədəniyyət sisteminə və dövlətin mülkiyyətinə daxil olan mədəniyyət
təsisatıdır. MKS-in idarə edilməsi Azərbaycan Respublikasının qanun-
vericiliyinə və bu Əsasnaməyə müvafiq olaraq  Mədəniyyət və Turizm
Nazirliyinin səlahiyyətləri daxilində həyata keçirilir. MKS Azərbaycan
Respublikasının Mədəniyyət və Turizm Nazirliyinin tabeliyində fəaliyyət
göstərir. MKS-ə nazirin əmri ilə təyin olunan direktor rəhbərlik edir.

Əsasnamədə ilk öncə MKS-lərin hüquq və vəzifələri, təşkili,
funksiyalari, öhdəlikləri, struktur bölmələri, MKS-in fondlarından istifadə
qaydası, istifadəçilərlə münasibətlərin hüquqi forması və digər müddəalar və
onların geniş izahı öz əksini tapmışdır. MKS-in fondlarından istifadə qaydası,
istifadəçilərlə münasibətlərin hüquqi forması «Kitabxana işi haqqında»
Azərbaycan Respublikası Qanununa, bu Əsasnaməyə, MKS-in Nizam-
naməsinə və MKS-in direktoru tərəfindən «Kitabxanadan istifadə qayda-
ları»na müvafiq olaraq müəyyən edilmişdir.

Əsasanamənin 2-ci bölməsində MKS-in fəaliyyətinin predmeti,
məzmunu və məqsədi izah edilmişdir. MKS-in fəaliyyətinin predmeti
informasiya, elm, mədəni-maarif və təhsil işidir. Bu işə ilk növbədə fondların
formalaşdırılması, elmi cəhətdən işlənməsi və mühafizəsi, kitabxanalardan
istifadə edənlərə kitabxana, informasiya və sorğu-biblioqrafiya xidmətlərinin
göstərilməsi, kitabxanalararası və beynəlxalq abonementin təşkili,
kitabxanaların elmi və metodik təminatı daxildir.

Bütövlükdə 7 bölmə və hər bölmə daxilində yarımbölmələrdən ibarətdir.
Əsasnamənin digər sonrakı bölmələrində MKS-lərin daxili idarəedilmə
qaydaları, büdcə və maliyyə məsələləri öz izahını tapmışdır.

Əsasnamənin əhəmiyyəti ondan ibarətdir ki, müstəqillik illərində MKS-
lərlə bağlı Respublikamızda qəbul edilmiş ilk hüquqi sənəddir. Bu hüquqi

sənədə qədər və ondan sonrakı dövrlərdə kitabxana işinə və kitabxanalara
aidiyyəti olan bir sıra qanunlar respublikanın qanunverici orqanı tərəfindən
qəbul edilsə də, MKS-lər və onların fəaliyyətinin çox məhdud məsələləri əks
olunmuş, əsasən onların cəmiyyətdə yeri, rolu, vəzifələri qanunla
təsdiqlənirdi. Lakin bu rəsmi sənəd sirf MKS-lərin profilini, fəaliyyət
istiqamətini, quruluşunu, işıqlandırır.

Azərbaycanda Kitabxana işinin hüquqi tənzimlənməsi və idarə
olunmasında Respublika Nazirlər Kabinetinin qərar və sərəncamları da xüsusi
əhəmiyyət kəsb edir. Azərbaycan Respublikası Nazirlər Kabineti —
Azərbaycan Respublikasının Prezidenti tərəfindən onun icra səlahiyyətlərinin
həyata keçirilməsinin təşkili məqsədilə yaradılan, öz fəaliyyətində birbaşa
Prezidentə tabe və onun qarşısında cavabdeh olan, iş qaydası Prezident
tərəfindən müəyyənləşən yuxarı icra orqanıdır.(12)

Müstəqillik illərində Prezidentin imzaladığı genişmiqyaslı qərar, fərman
və sərəncamların yerinə yetirilməsi məsələləri, eləcə də onların qısa müddətdə
yerinə yetirilməsi prosesləri Nazirlər Kabinetinə həvalə olunmuşdur.

1996-cı ildə Nazirlər Kabineti “Kitabxana işi haqqında” qanun qəbul
etmişdir. Bu qərarada kitabxana şəbəkələrinin qoruyub saxlamaq və əhaliyə
xidmət işini yaxşılaşdırmaq üçün Azərbaycan Mədəniyyət Nazirliyinin
qarşısında ciddi vəzifələr qoymuşdu. Qərar keçid dövrün kitabxanalarının
qoruyub saxlanılmasına çox böyük köməklik etdi.(5, 225)

Mədəniyyətimizin ayrılmaz tərkib hissəsi və əsas dayaq nöqtəsi olan
kitabxanaların inkişafına dair Nazirlər Kabineti də 1999-2011-ci illərdə bir
sıra normativ-hüquqi sənədlər qəbul etmişdir. Bu sənədlər aşağıdakılardır:

1. Azərbaycan Respublikası Nazirlər Sovetinin 1987-ci il 9 fevral
tarixli 45 nömrəli qərarına dəyişiklik edilməsi və Azərbaycan
Respublikası Nazirlər Kabinetinin bəzi qərarlarının qüvvədən düşmüş
hesab edilməsi barədə. Qərar №84. Bakı şəhəri 21 may 1999-cu il.

Bu qərarda Respublika Nazirlər Kabineti tərəfindən kitabxana
fondlarına məxsus çap əsərlərinin və digər materialların itirilməsi və ya
yararsız hala salınmasına görə dövlət kitabxanalarının tələblərinə gorə borcun
ödənilməsinin yeni qaydaları müəyyənləşdirilmişdir.

Bu rəsmi sənəddə “Kitabxana işi haqqında” Azərbaycan
Respublikasının qanununa uyğun hüquqi və fiziki şəxslərdən itirilmiş və ya
yararsız hala salınmış kitabxana fonduna məxsus çap əsərlərinin və digər
materialların (milli-mədəni sərvətlər reyestrinə daxil edilən nadir nüsxələr
istisna olmaqla) yeni qiymətləndirmə əmsalları nəzərə alınmaqla vurulmuş
ziyanın qiymətinin on misli həcmində tutulması qaydaları
müəyyənləşdirilmişdir.



KİTABXANAŞÜNASLIQ VƏ İNFORMASİYA
№ 2(8) 2012

100

Yeni qiymətləndirmə əmsallarının qoyulması hər bir vətəndaşın elm
bilik sərvəti olan kitaba daha diqqətlə, qayğı ilə yanaşmasına təsir edən
faktordur.

2. Dövlət kitabxana fondlarında saxlanılan çap əsərlərinin və digər
materialların uçotu, mühafizəsi və istifadəsi qaydalarının təsdiq edilməsi
haqqında. Qərar № 29. Bakı şəhəri 6 mart 2000-ci il.

Bu qərar Azərbaycanda müasir kitabxana işi sahəsində olduqca
əhəmiyyətlidir və normativ-hüquqi sənəd kimi qiymətləndirilir. 11 bölmədən
ibarətdir və hər bölmə daxilində yarımbölmələrə şaxələnir. Sənəddə Dövlət
kitabxana fondlarının mahiyyəti açıqlanır və göstərilir ki, Azərbaycan
Respublikası Dövlət kitabxana fondları kitabxanalararası əlaqələndirilmiş,
komplektləşdirmə, qarşılıqlı istifadə, depozitar mühafizə və mübadilə
prinsipləri əsasında təşkil edilən, məlumat-axtarış sisteminə malik olan
kitabxana fondlarından ibarətdir və Azərbaycan Respublikasının Dövlət
kitabxana fondu dövlət mülkiyyətidir.

Nazirlər Kabinetinin bu qərarının ən mühüm bölmələrindən biri
“Kitabxanalardan istifadə qaydaları” adlı onuncu bölməsidir. Bəhs etdiyimiz
hüquqi-normativ sənədin sonuncu on birinci bölməsi “Kitabxana fondlarının
mühafizəsi” adlanır. Rəsmi sənədin sonuncu, yəni 11-ci bölməsində
kitabxana fondlarının mühafizəsi, xüsusən kitabxana mühitində riayət
olunmalı gigiyenik qaydalar, daha sonra sənəddə universal elmi
kitabxanalarda fondun etibarlı mühafizəsini təşkil etmək məqsədilə
əlyazmalar, nadir kitablar və xüsusi qiymətli nəşrlər üçün kitab fondları
yaradılması nəzərdə tutulur.

Beləliklə, dövlət kitabxana fondlarında saxlanılan çap əsərlərinin və
digər materialların uçotu, mühafizəsi və istifadəsi qaydaları haqqında
Respublika Nazirlər Kabinetinin bəhs etdiyimiz qərarı ölkəmizdə kitabxana
işinin hüquqi əsasını təmin edən çox mühüm sənəddir (4, 36).

3. Azərbaycan Milli Kitabxanasının Əsasnaməsi. Azərbaycan
Respublikası Nazirlər Kabinetinin 2000-ci il tarixli 30 №-li qərarı ilə təsdiq
edilmişdir.

Belə ki, yuxarıda sadalanan tədbirlərdən sonra 2000-ci ilin 6
martında Azərbaycan Respublikasının Nazirlər Kabineti tərəfindən daha
bir qərar qəbul edilmişdi ki, bu da “Azərbaycan Milli Kitabxanasının və
Azərbaycan Respublikası Kitabxanasının nümunəvi əsasnaməsinin təsdiq
edilməsi haqqında” idi. Bu Azərbaycan Respublikası Prezidentinin
“Kitabxana işi haqqında Azərbaycan Respublikası Qanunu” nunun tətbiq
edilməsi barədə 1999-cu il 12 mart tarixli fərmanının 2-ci bəndinin icrasını
təmin etmək məqsədilə qərara alınmışdır.

Məlum olduğu kimi, “Kitabxana işi haqqında” Azərbaycan Respublika-
sının qanununa müvafiq olaraq M.F.Axundov adına Dövlət Kitabxanasına

Milli Kitabxana statusu verilmişdir. Milli Kitabxana haqqında əsasnamədə
milli kitabxananın fəaliyyət istiqaməti, profili, funksiya və vəzifələri, hüquq
və səlahiyyətləri, qarşısında  yerinə yetirilməsi zəruri olan tədbirlər planı və s.
məsələlər  yer almışdır.

4. Azərbaycan Respublikası Elmi-Sahəvi Kitabxanasının Əsasnamə-
si. Azərbaycan Respublikası Nazirlər Kabinetinin 2000-ci il tarixli 30 №-li
qərarı ilə təsdiq edilmişdir. Bu əsasnamə respublika elmi-sahəvi kitabxanala-
rın, o cümlədən respublika elmi-texniki, elmi-kənd təsərrüfatı, elmi-tibb, elmi-
pedaqoji, MEA kitabxanaların fəaliyyətini tənzimləyən nümunəvi normativ-
hüquqi sənəddir. Azərbaycan Respublikası Elmi-Sahəvi Kitabxanalarının nü-
munəvi Əsasnaməsi 7 bölmədən ibarətdir

Bu hüquqi sənəd Respublika Elmi-Sahəvi Kitabxanasının statusu müəy-
yənləşdirilir. Respublika Elmi-Sahəvi Kitabxanasının mühüm vəzifələrini,
hüquqlarını, eyni zamanda öhtəliklərini, strukturu və tərkibi prinsiplərini,
müvafiq iş proseslərinin həyata keçirilməsi yollarını özündə əks  etdirir.

5.“Azərbaycan Respublikasının şəhər (rayon) mərkəzləşdirilmiş
kitabxana sistemlərinin, müstəqil kitabxanaların, şəhər, qəsəbə və kənd
kitabxana filiallarının, habelə şəhər, qəsəbə kütləvi, uşaq və gənclər
kitabxanalarının nümunəvi strukturu və ştat vahidləri"nin təsdiq
edilməsi haqqında. Qərar № 162. Bakı şəhəri 11 oktyabr 2011-ci il.

Bu qərar Azərbaycan Respublikası Konstitusiyasının 119-cu maddəsinin
səkkizinci abzasını rəhbər tutaraq, Azərbaycan Respublikası Mədəniyyət və
Turizm Nazirliyinin Azərbaycan Respublikasının Maliyyə Nazirliyi və Azər-
baycan Respublikasının İqtisadi İnkişaf Nazirliyi ilə razılaşdırılmış təklifini
nəzərə alaraq Azərbaycan Respublikasının Nazirlər Kabineti tərəfindən təsdiq
olunmuşdur. Qərarda Kitabxana müəssisələrində yaradılacaq yeni şöbə və
ştatlar kitabxana-informasiya sahəsində aparılan islahatlar və struktur təkmil-
ləşdirilməsi nəticəsində sərbəstləşən ştat vahidləri hesabına həyata keçirilməsi
nəzərdə tutulmuşdur.

Qeyd etdiyimiz kimi, Azərbaycan Respublikası Mədəniyyət və Turizm
Nazirliyi sistemindəki şəhər (rayon) Mərkəzləşdirilmiş Kitabxana Sistemi
haqqında qəbul olunmuş Əsasnamənin VI bölməsində MKS-lərin idarə edil-
məsindən bəhs edilirdi. Müəssisə daxilindəki iş rejimi və bölgüsü çox məhdud
şəkildə öz əksini bu hüquqi sənəddə tapmışdır. Ştat vahidləri dolğunluğu ilə
əks edilməmişdi. Bəşəriyyətin informasiya əsri kimi qəbul etdiyi XXI əsr
kitabxanaların qarşısında olduqca mühüm, keyfiyyətcə yeni vəzifələr qoyul-
muşdur. Müasir kitabxanalar ənənəvi kitabxanaçılıq təcrübəsi ilə kifayətlən-
məməli, oxuculara xidmət işini informasiya cəmiyyətinin tələbləri səviyyəsinə
yüksəltmək üçün dünya informasiya məkanına daxil olmağı, ümumbəşəri
intellektual potensialdan operativ istifadə etməyi bacarmalıdır. Bu məqsədlə
kitabxanalarda müasir informasiya texnologiyası tətbiq edilməli, informasiya

mühiti üçün şərait yaradılmalıdır. Bu da hər şeydən əvvəl kitabxana işinə
müasir informasiya və kommunikasiya texnologiyalarının tətbiqini tələb edir
(11, 7). Elm və texnikanın surətlə inkişaf etdiyi müasir dövrdə zamanın tələb-
lərini nəzərə almaqla təbii ki, kitabxana müəssisələrində yeni ştat vahidlərinin
yaradılmasında çox ciddi ehtiyac duyulmaqdadır. Nazirlər Kabinetinin qəbul
etdiyi bu qərarda əvvəlki ştat vahidləri ilə yanaşı yaradılması nəzərdə tutulan
və zəruri olan yeni ştat vahidləri və yeni şöbələr də müəyyən edilmişdi. Belə
ki, əvvəllər oxucuların sayı, kitab verilişi təkcə kitabxana müəssisəsinə gələn
oxucuların sayı ilə hesablanırdısa, artıq müasir zamanda bu oxucuların sırası-
na veb oxucular, yəni kitabxana müəssisələrindən  on-line istifadə edən oxu-
cular da əlavə edilmişdir. Bunlar virtual oxucular adlanır. Bunun üçün kitab-
xananın elektron saytına xüsusu sayğac qoşulur və ya on-line şəkildə qeydiy-
yatdan keçəndən sonra, oxucu kimi elekrton resurslardan istifadə olunur.

Azərbaycan kitabxanaların informasiya ehtiyatlarının inkişafı, orada
yeni texnologiyaların tətbiqi, xüsusən də, yeni informasiya daşıyıcılarına
əsaslanan resursların yaradılaraq inkişaf etdirilməsi, kitabxana fondlarının ən
yeni sənəd növü olan elektron sənədlərlə komplektləşdirilməsi kimi məsələlər
Azərbaycan kitabxanaları üçün həyati əhəmiyyət daşıyır (10, 4).

THE OFFICIAL DOCUMENTS ABOUT THE LIBRARY
SCIENCE ADOPTED İN AZERBAIJAN AND THE IMPORTANCE

OF THEIR SCIENTIFIC METHODOLOGY

SUMMARY

Key words: law, regulations, work of library.

The article reflects, the library policy of the state and the application
of them  by the  Cabinet of Ministers of Azerbaijan, the Ministry of Culture
and Tourism of Azerbaijan and other executive authorities of the Republic.
The article gives an explanation the official documents dedicated to the
development of library science.

ПРИНЯТИЕ ОФИЦИАЛЬНЫХ ДОКУМЕНТОВ В
АЗЕРБАЙДЖАНE ПО БИБЛИОТЕЧНОМУ ДЕЛУ И

РЕЗЮМЕ

Ключевые  слова: нормативные акты, закон, библиотечное дело.

В статье раскрыта политика в нашей стране государственной
библиотеки Кабинета Министров Азербайджанской Республики,
Министерства культуры. И предназначена для выполнения других ор-
ганов исполнительной власти, по развитию библиотечного дела.

mailto:BDU_OXFORD@mail.ru
mailto:BDU_OXFORD@mail.ru

